
Әлемнің озық елдері қатарынан орын алуға ұмтылған, Қазақстан 
мемлекеті осы мақсатқа жеткізудің маңызды бір шарты ретінде білім 
беру жүйесінің сапалық деңгейін көтеру үшін, ауқымды міндеттерді 
жүзеге асыруда.

Біздер өмір сүріп отырған дәуір, ақпараттар ағыны тасыған, жыл-
дам өзгермелі кезең. Соған сәйкес ХХІ – ғасырда елімізге білімді де, 
білікті, белсенді азаматтық ұстанымы бар азаматтар, бәсекеге қабілетті 
кәсіби мамандар қажет.

Бұл үшін білім беру орындары заманауи оқыту әдіс-тәсілдері мен 
технологияларын жан-жақты енгізу, оқыту нәтижесіне, яғни сындар-
лы ойлай алатын, шығармашылық әлеуеті жоғары, өз кәсібін толық 
меңгерген тұлға тәрбиелеу үдерісіне бағдарлануы тиіс.

Қазақстан Республикасының Тұңғыш Президенті – Елбасы Н. На-
зарбаев өзінің жыл сайынғы халыққа Жолдауларында білім беру сала-
сына айрықша көңіл бөледі. 

«Қазақстан-2050» Жолдауында айтылғандай, отыз елдің қатарынан 
орын алуды мақсат тұтқан елдің жастары оқуға, жаңа білімдерді иге-
руге ұмтылуы, алған білімдері мен дағдыларын өмірде пайдалануы 
тиіс. Жолдауда былай делінген: «…жоғары мамандандырылған білікті 
де білімді азамат, ғылыми технологияны оңай меңгеріп, нарықтық эко-
номикада өзін-өзі басқара алатын және алған білімін өмірде қолдана 
білетін болса, тек сол уақытта жүзеге асырылуы мүмкін» деген бола-
тын[1].

Осы тұрғыда білім саласында басшылыққа алынатын заңнамалық 
құжаттар «ҚР-ның Білім туралы Заңы», сондай-ақ қолданыстағы 
«Қазақс тан Республикасында білім беруді дамытудың 2011-2020 жыл-
дарға арналған мемлекеттік бағдарламасының» басты мақсат тары ның 
бірі қоғамның және экономиканың индустриялық-инновациялық 
даму сұраныстарына сәйкес техникалық және кәсіптік білім жүйесін 
жаңғырту болып тұжырымдалған.

Бұл міндетті жүзеге асыру еңбек нарығының сұраныстарын орын-
дауда және экономика мен әлеуметтік саланы дамытуда маңызды рөл 
атқарады. Осы бағдарламаны іске асыру нәтижесінде елімізде білім 
алушылар үшін барынша бірдей сапалы білім; үздік білім беру ре-
сурстары мен технологияларына қол жеткізу; коммуникативтік және 
кәсіптік құзыреттілікті дамыту көзделген[2].

Расында, жастар – бұл әрбір заманауи мемлекеттің стратегиялық 
күш-қуаты.

Мемлекет басшысы биылғы Қазақстан халқына Жолдауында 
төртінші өнеркәсіптік революция жағдайындағы дамудың жаңа 
мүм кін діктерін айтып қоймай, нақты он бағыт бойынша маңызды 
міндеттерді атап көрсетті.

Жолдаудағы «білім» сөзі 24 рет кездеседі екен. Бұдан байқайтыны-
мыз басты назар білім беруде екендігін айқын аңғарамыз. Себебі, әлем 
елдерінің экономикалық, саяси, мәдени және әлеуметтік күш-қуаты 
саналы азаматтарының белсенділігінің негізінде көрінетіні анық.

Жолдаудың бір ерекшелігі – мұнда білім саласының барлық саты-
лары бойынша нақты міндеттер айқындалған.

Мысал келтірер болсақ, Елбасы орта мектеп, колледж, жоғары оқу 
орындары үздік оқытушыларынң бейнесабақтары мен бейнедәрістерін 
Интернетке орналастыру керек екенін атап өтті. Бұл әрине, шалғай 
орналасқан елді-мекендердегі ағарту саласында еңбек етіп жүрген 
мамандарға көп көмегі тиетіні, сөзсіз. Оқу-әдістемелік жағынан іс-
тәжрибелері молаяды.

Жолдаудың жетінші тармағы, «Адами капитал- жаңғыру негізі» 
деп аталған. «Жоғары білім беру ісінде жасанды интеллектпен және 
«үлкен деректермен» жұмыс істеу үшін ақпараттық технологиялар 
бойынша білім алған түлектер санын көбейту керек» д.а.к[3].

Сол сияқты Жолдаудағы ұлттық әлеуметін арттырудағы мәдениет 
пен идеологияны да жай қарай салмай, сапалы жүргізудегі әдіс-
тәсілдерді іс-тәжірибеге енгізуді қолға алу керектігіне мән беретінін 
байқадық. Рухани жаңғырудағы өз заманына лайықты шеттілдерін 
меңгерген, озық әрі жаһандық көзқарасы бар қазақстандық біздің 
қоғамымыздың идеологиясына айналуы тиісті екендігін қадап айтады. 

Осы тұрғыдан жастардың жауапкершілігіне арқалаған жүк аз 
еместі. Кәсіптік оқыту барысында білім алушылар біртұтас танымдық 
іс-әрекетті, яғни теориялық ойлау мен іс-тәжірибелік міндет қатар 
жүктеледі.

Кәсіптік – танымдық іс-әрекеттің құрамдас бөліктері ретінде кәсіби 
даярлық деңгейі, кәсіптік оқытудың мақсаттары мен міндеттерін терең 
ұғыну, өздерінің оқуын дұрыс ұйымдастыру және жоспарлай білу, 
бақылау арқылы жүзеге асырылады. 

Жоғары оқу орындағы кәсіптік оқытудың табыстылығы ондағы 
білім алушы-студенттердің белсенділігіне байланысты. Демек, 
жастарымыздың заман талабына сай кәсіби маман болуы, тәрбие 
жұмыстарының нәтижеге бағытталуы да оңды шешім беретінін 
көреміз. Жоғары кәсіби білім берудегі студенттердің бойына, осы 
заманғы ғылыми дүниетанымды қалыптастыру қажетті біліммен 
толығуымен, теориялық білім берудегі әрбір оқытушының құзырында 
екендігі белгілі. 

Қазақстан Республикасы Президенті Н.Ә. Назарбаевтың жыл 
сайынғы Қазақстан халқына арнаған Жолдауларынан, жастар 
тақырыбы тыс қалмағандығын үнемі аңғарамыз: Жоғарыда атап 
өткендей, қоғамның дамуы сондағы өмір сүріп жатқан адамдардың 
қарым-қаракетіне байланысты екендігіне ежелден-ақ белгілі. Расында 
білім, білігі саяз елдің озық елдер қатарында болуы мүмкін емес.

Адам баласы жақсы тәрбие алған болса, оны оқыту да тиімдірек, 
сапасы да жоғары.

Мұндай маманның еліне берері аз болмаса керек. Белгілі бір са-
лада жетістікке жету үшін жаңа технологияларды терең меңгеру, 
оны қолданудың тәсілдерін білу, ерік-жігер және ынта сияқты адами 
қасиеттер әбден қажет.

«Кәсіптік оқыту» мамандығында оқитын студент-жастар үнемі ізде-
ністегі, шығармашыл үрдісті дәстүрге айналдырған. Оған дәлелдер 
жетерлік. Алматы технологиялық университеті-еліміздегі сұранысқа 
ие мамандарды дайындайтын, 60 жылдық тарихы бар оқу орны.

«Инжинеринг және ақпараттық технологиялар» факультеті, «Кәсіп-
тік оқыту және қоғамдық ғылымдар» кафедрасының кәсіби маман-
дарды қалыптастырудағы рөлі зор. 2017 оқу жылының 12-қазан күні 
Алматы қаласы әкімшілігі Ішкі саясат басқармасының өкілдерімен 
университет ұжымы бірлесіп, талдау жиынын өткізгені мәлім. Ол ҚР 
Президенті Н.Ә. Назарбаевтың 2017 жылы, 12-сәуірдегі «Болашаққа 
бағдар: рухани жаңғыру» атты бағдарламасының мақсат, міндеттерімен 
танысу болатын. Рухани жаңғырудағы ХХІ ғ Ұлттық сана туралы 
қарастырылған 6 мәселе жан-жақты талқыланды.

1. Бәсекелестік қабілет
2. Прагматизм
3. Ұлттық бірегейлікті сақтау
4. Білімнің салтанат құруы
5. Қазақстанның революциялық емес, эволюциялық дамуы
6. Сананың ашықтығы.
Бағдарламаның екінші бөліміндегі таяу жылдардағы міндеттер 

бойынша, университеттің ғылыми кітапхана мамандары интерактивті 
әдіс-тәсілдерді қолданып, көпшілікті қызықты, тың деректермен ха-
бардар етті.

«Кәсіптік оқыту және қоғамдық ғылымдар» кафедрасының тәрбиелік 
бағыттағы мәдени іс-шараларды студенттер жатақханасымен бірігіп 
өткізудегі нәтижесі, адами капиталды жақсартудағы игі қадамдар. 
Тақырыбы ХХІ ғасырдағы ұлттық сана бойынша «Қазақстандық па-
триотизм» тақырыбындағы дөңгелек үстел. Дөңгелек үстелдің мақсаты: 
Қазақ мемлекетін Отаным деп танып-сезіну, басқа ұлттарды қазақ 
халқының сый-құрметпен қарауы әр ұлттың құқықтық еркіндігін 
қуаттай отырып, елін, жерін көркейтуге және оны қорғауға дайын бо-
луды жетілдіру.

«Кәсіптік оқыту» мамандығында оқитын студенттер қатысып, ой-
ларын ашық түрде жеткізіп, Елбасының еңбектерінен үзінділер оқып, 
озық ел болудың қатарына қосылуының жолына замандастарын үн 
қосуға шақырды.

Жастарды Қазақстандық патриотизмге шығармашылық жағынан 
дамыған жеке тұлға ретінде тәрбиелек қажет.

«Бүгіннен бастап ұлттық мінез-құлық, биік талғампаздық, тәккап-
парлық, тектілік, білімділік, биік талғам, ұлттық намыс қасиеттерін 
сіңіріп қалыптастыруымыз қажет» – деп айтқан мемлекет басшысы 
Н.Ә.Назарбаевтың пікірін студенттер жылы қабылдады. 

Студент-жастар өнерлі жағынан да қырларын байқатты. Елбасының 
сүйіп айтатын қазақтың халық әндерін, домбырамен сүйемелдеп 
айтқанда, орта үлкен әсерде болды. Сол сияқты, студент-жастар мы-
нандай ортақ түйін жасады: Қазақстандық патриотизм- Қазақстан 
тарихына, мәдениетіне, өнеріне, тарихи ескерткіштері мен жалпы 
рухани құндылықтарына құрмет және мақтаныш сезімі жағдайында 
қалыптасады. Демек, патриоттық тәрбие жоғары болса, сол елде саяси 
тұрақтылық пен экономикалық даму өрістейді.

АТУ-нің «Кәсіптік оқыту» мамандығында оқитын студент-жастар 
қандай мәдени іс-шарада болмасын белсенді. Университеттің және 
қалалық деңгейдегі жоғары оқу орындары арасындағы турнирлерде 
пікір айта білудің шебері. Елбасының цифрландырудағы мәселелері 
жайында студент-жастар арасында жақында пікір-алмасу мәдени іс-
шарасы өткені белгілі.

Цифрландыру – заман талабы. Қазіргі таңда цифрлы технологи-
ясыз жетістікке жеткен кәсіпорынды елестету мүмкін емес, ондай 
өндірушілер тауарының сапасы мен бағасынан ұтылып, бәсекелестікке 
төтеп бере алмайды. Сондықтан да бәсекелестік-нарық заманына тән 
құбылыс. Жедел өзгермелі мына уақытта әрбір технологияны меңгеріп 
алу, әрбір кәсіби маманның міндеті. Цифрлық дәуірге көшу үрдісі әлі 
жалғасын табуда. Осы тұрғыдан студент-жастардың айтар ойлары 
аяқталмақ емес.

«Кәсіптік оқыту және қоғамдық ғылымдар» кафедрасының мең-
герушісі, п.ғ.к., доцент Қ.Т. Тукенова – жаңалыққа құмар студенттерге 
үнемі дем беріп, оқу-тәрбие мәдени іс-шараларға белсенді қатысуға 
қамқаорлығын көрсетіп келеді. Соған орай, Республикалық «Хабар» 
агенттігі «Жаңа күн» бағдарламасы көтерген «ХХІ ғасыр-кәсіби білім 
алудың сипаты» тақырыбындағы шақырту ұсынысы бойынша сту-
денттер құрамынан арнайы өкілдер барып, сұхбаттасып қайтқан 
еді. Ондағы Елбасы Жолдауларының кәсіби білім беру жүйесіндегі 
ерекшеліктері, т.б. мәселелерге тоқталып, университет мерейін кө-
терген жастар аз еместігін байқатты.

Болашақ кәсіби мамандар, бүгінгі студенттердің қоғамдық пәндер 
бойынша интеллектуалдық, логикалық ойлау шеберліктерін арт-
тырып, танымдық қасиеттерін дамытудағы республикалық деңгей-
дегі сайыстардың атқарар міндеті ерекше. Себебі, жастардың дүние-
танымын ашып, әрқайсысы ерекше тұлға болудағы мінез-құлқын 
қалыптастырады. Сондай интеллектуалды республикалық олим пиа-
даның тақырыбы: «Алаш зиялыларына тағзым».

Жақында ғана өткен АТУ-інің ИжАТ факультеті «Кәсіптік оқыту» 
мамандығының 1-курс студент-жастары қатысып, «Бас жүлдені» жеңіп 
алғаны үлкен жетістік. Ғылыми жоба тақырыбы: «Тұманды тормен 
айқасқан – Алаш» – деп аталуының мәні зор. Алаш зиялыларының ел 
мүддесі үшін атқарған қызметі, өзіндік ерекшеліктері, кейінгі ұрпаққа 
сабақ болудағы адами болмысын дәлелдеп, қорғай білді. Қазақстан 

Республикасының Президенті Н.Ә. Назарбаевтың жан-жақты азамат-
тар болып қалыптасуындағы мынадай тұжырымы ой салғандай: 

«Білімді, көзі ашық, көкірегі ояу болуға ұмтылу- біздің қасымызда 
бар қасиет. Жылдам дәуірде кәсібін неғұрлым қиналмай, жеңіл 
өзгертуге қабілетті, аса білімдер адамдар ғана табысқа жетеді» д.а.к.[4]. 
Осыдан, ғасырдан-ғасырға жалғасып келе жатқан ұлттық-рухани та-
мырынан нәр алу, көш басындағы елдермен тең ұстауды Елбасы үнемі 
назарда ұстап, үзбей дамытудың талабын қойып, өз бақылауында 
ұстап келеді.

ҚР Президенті жастарға арнаған бір сөзінде:
«Еліңнің ұлы болсаң еліңе жаның ашыса, азаматтық намысың бол-

са, қазақтың ұлттың жалғыз мемлекетінің нығайып көркеюі жолын-
да жан теріңді сығып жүріп, еңбек ет. Жердің де, елдің де иесі өзің 
екеніңді ұмытпа!» деген еді[5].

«Білімді мыңды жығады, білекті бірді жығады» дегендей, білімді 
ұрпақ –бүгінгі және болашақ күннің басты байлығы.

Елбасының Қазақстан болашағы үшін әлемнің озық универ си-
тет терінде талантты жастардың оқуына, кәсіби білім алуына кең 
мүмкіндіктер жасап отырғанын көреміз. «ХХІ ғасыр – еңбек пен 
ғылым» ғасыры дейді, жастарға зор сенім артады.

Олай болса, бүгінгі жастар еліміздің жарқын болашағы үшін аян-
бай еңбек етіп, барлық күш-жігерімізді білімге жұмсайық.

